
IZVJEŠTAJ O REVIZIJI FINANSIJSKIH IZVJEŠTAJA

NA DAN 31.12.2002. GODINE

VRHOVNI SUD FBiH

SUDSKA POLICIJA

Sarajevo, juni 2003. godine

[image: image3.png]



MENADŽMENTU

VRHOVNOG SUDA FBiH

SUDSKA POLICIJA

IZVJEŠTAJ REVIZORA
1. Obavili smo reviziju finansijskih izvještaja Vrhovnog suda Federacije Bosne i Hercegovine - Sudske policije, iskazanih na stranicama 1-12 Izvještaja o obavljenoj reviziji finansijskih izvještaja na dan 31.12.2002. godine .Za ove izvještaje odgovoran je menadžment Vrhovnog suda Federacije Bosne i Hercegovine - Sudske policije. Naša odgovornost se svodi na izražavanje mišljenja o tim finansijskim izvještajima na temelju provedene revizije.

2. Reviziju smo obavili na osnovu ovlaštenja u skladu sa Zakonom o reviziji («Službene novine F BiH» br. 48/99), i sa INTOSAI međunarodnim revizorskim standardima. Ovi standardi zahtijevaju planiranje i obavljanje revizije tako da revizija pruža razumno uvjerenje o tome ima li u finansijskim izvještajima značajnih pogrešaka kao i da li su finansijske transakcije izvršene u skladu sa zakonskim propisima. Revizija je uključila ispitivanja, testiranje i prikupljanje dokaza koji potkrepljuju iznose i objave u finansijskim izvještajima. Revizija je takođe obuhvatila ocjenu primjenjenih računovodstvenih načela i vrednovanje sveukupne prezentacije finansijskih izvještaja. Vjerujemo da je provedena revizija prikupila dovoljno dokaza kako bi se stvorile pouzdane osnove za izražavanje našeg mišljenja.

3. Nakon izvršene revizije skrećemo pažnju na sljedeće nedostatke:

· Prekoračenje rashoda na određenim budžetskim pozicijama suprotno Zakonu o budžetima - proračunima u FBiH i Zakonu o izvršavanju budžeta u F BiH;

Nepridržavanje, u potpunosti, Uredbe o postupku nabavke, robe, usluga i ustupanja radova, a naročito kod nabavke vozila i kompjuterske opreme;

· Zaključivanje Ugovora i uplate sredstava po ugovoru, iako je postupak po prigovoru na tender bio u toku suprotno članu 49. Uredbe o postupku nabavke robe, usluga i ustupanja radova;

· Neadekvatan sistem interne kontrole zbog nepostojanja pisanih pravila i procedura vezano za određene pozicije rashoda i nedovoljne kontrole istih;

· Nepoštivanje, u pojedinim slučajevima, Pravilnika o knjigovodstvu budžeta.

4. Osim za navedeno u tački 3, finansijski izvještaji Vrhovnog suda Federacije Bosne i Hercegovine - Sudske policije, daju istinit i fer pregled finansijskog stanja na dan 31.12.2002. godine.

IZVJEŠTAJ

O  OBAVLJENOJ  REVIZIJI FINANSIJSKIH IZVJEŠTAJA

VRHOVNI SUD FBiH - SUDSKA POLICIJA 

za 2002.godinu

1 UVOD

Na osnovu ovlaštenja, a u skladu sa Zakonom o reviziji budžeta – proračuna u F BiH (“Sl.novine F BiH“, br. 48/99), obavljena je revizija finansijskih/financijskih izvještaja/izvješća na dan 31.12.2002. godine Vrhovnog suda Federacije Bosne i Hercegovine – Sudske policije (u daljem tekstu: Sudska policija).

Ured za reviziju budžeta/proračuna Federacije Bosne i Hercegovine drugi vrši reviziju finansijskih/ financijskih izvještaja/izvješća Vrhovnog suda Federacije Bosne i Hercegovine – Sudske policije.

Reviziju finansijskih izvještaja za godinu koja se završava sa 31.12.2002. godine obavili su :

Nedžad Redžep, dipl. oec., ovlašteni revizor

Esma Muslić, dipl. oec., mlađi revizor

Revizija je obavljena u razdoblju od 23.04. do 09.05.2002. godine, sa prekidima, u prostorijama Vrhovnog suda Federacije Bosne i Hercegovine – Sudske policije u Sarajevu u prisustvu predstavnika:

Muhamed Sarić   - glavni zapovjednik Sudske policije Vrhovnih sudova F BiH

Raif Karić            - sekretar Vrhovnog suda

Zdenka Mvrelj     - šef računovodstva Vrhovnog suda F BiH 

Fehrija Brkanić    - knjigovođa Vrhovnog suda F BiH.

2 OPŠTI PODACI O BUDŽETSKOM KORISNIKU

Sudska policija osnovana je Zakonom o sudskoj policiji koji je donijela Ustavotvorna skupština F BiH, na 17. sjednici održanoj 13. septembra/rujna 1996.godine. 

U skladu sa Zakonom o sudskoj policiji, Sudska policija pomaže Ustavnom sudu F BiH, Vrhovnom sudu F BiH, Sudu za ljudska prava F BiH i sudovima u kantonu/županiji u osiguranju informacija u izvršavanju sudskih naredbi za prinudno dovođenje svjedoka, izvršavanju sudskih naredbi za dovođenje optuženih osoba, privođenju osuđenih osoba u organ za izvršenje sankcija po naredbi suda, održavanju reda u sudnici, sigurnost sudaca i drugih djelatnika suda, sigurnost sudske zgrade, te u izvršavanju drugih sudskih naloga.

Sudska policija u skladu sa pravilima koja donosi predsjednik Vrhovnog suda pomaže i ombudsmenima, a po posebnom sporazumu pruža pomoć i javnim tužilaštvima u F BiH.

Unutrašnja organizacija i način rada Sudske policije utvrđena je Pravilnikom o unutrašnjoj organizaciji Sudske policije, na koji je saglasnost dala Vlada F BiH.

Poslovi i zadaci Sudske policije izvršavaju se u odjeljenju sudske policije sudova F BiH i odjeljenjima sudske policije u kantonima – županijama. Do kraja 2002. godine formirana su: Odjeljenje Vrhovnih sudova F BiH sa sjedištem u Sarajevu i Odjeljenja sudske policije kantona-županija u Sarajevu, Mostaru, Širokom brijegu, Tuzli, Travniku, Bihaću, Zenici, Goraždu, Orašju i u Livnu.

Predsjednik Vrhovnog suda odgovoran je za upravljanje sudskom policijom. Poslove upravljanja sudskom policijom predsjednik Vrhovnog suda može povjeriti zapovjedniku odjeljenja sudske policije. 

Radom odjeljenja sudske policije rukovode zapovjednici odjeljenja sudske policije na način koji posebnim pravilima utvrdi predsjednik Vrhovnog suda.

Funkciju vršioca dužnosti predsjednika Vrhovnog suda F BiH od 20.09.2001.godine obavljao je  Sadudin Kratović, a od 25.02.2003. godine za predsjednika Vrhovnog suda FBIH imenovan je Amir Jaganjac.

Za Glavnog zapovjednika sudske policije sudova F BiH imenovan je Muhamed Sarić, kojem je Rješenjem br. Su: 164/2000 od 05.04.2000. godine predsjednik Vrhovnog suda F BiH prenio ovlaštenje da prati, nadzire, usmjerava i koordinira rad formiranih odjeljenja sudske policije.

Rješenjem br. Su: 140/02 od 22.04.2002. godine koje je donio v.d. Predsjednika Vrhovnog suda F BiH,  daje se ovlaštenje Glavnom zapovjedniku odjeljenja sudske policije sudova F BiH, da kao naredbodavac odlučuje o finansijskim/ financijskim sredstvima i svim transakcijama u postupku izvršenja budžeta/ proračuna Sudske policije u skladu sa Zakonom o sudskoj policiji i Zakonom o upravi u F BiH.

Sjedište Sudske policije je u Sarajevu.

Tim za reviziju izvršio je uvid u početna stanja 2002. godine, koja odgovaraju podacima u finansijskim izvještajima koji su sačinjeni za 2001. godinu.

Na osnovu prezentiranih izvještaja o radu svih odjeljenja tim za reviziju zaključuje da su poslovi utvrđeni Zakonom uglavnom izvršeni.

Na dan 31.12.2002. godine bilo je 351 zaposlenih (11 zapovjednika i 340 sudskih policajaca, a planom  budžeta je predviđen 351 uposlenik, dok je Odlukom o utvrđivanju ukupnog broja sudskih policajaca u odjeljenjima Sudske policije utvrđen broj od 351 sudski policajac.

3 CILJ REVIZIJE

Cilj revizije finansijskih izvještaja je da omogući revizoru da izrazi mišljenje o tome da li su finansijski izvještaji pripremljeni u svakom značajnom pogledu, u skladu sa svom zakonskom važećom regulativom.

Revizija je planirana i izvršena sa ciljem pribavljanja realne osnove da li finansijski izvještaji odražavaju tačan i istinit prikaz poslovanja tokom godine i stanja na kraju godine.

Revizija će utvrditi: da li su se uposleni u sudskoj policiji pridržavali Zakona koji se na njih odnose, da li su isplate javnih rashoda ili korištenje javnih prihoda vršene po odgovarajućim ovlaštenjima i za svrhe za koje je dato ovlaštenje i da li su poduzete sve mjere za osiguranje prihvaćanja, čuvanja, izdavanja i pravilnog korištenja javnih zaliha i da se pridržava uputstava u vezi s tim.

Revizija, takođe uključuje davanje preporuka za dalji rad, sa posebnim naglaskom na što efikasniju i ekonomičniju zaštitu imovine i trošenju sredstava, kao i stvaranje podloge za uvođenje, primjenu i što efikasniji rad interne kontrole.

4 NALAZI I PREPORUKE 

4.1 USKLAĐENOST SA ZAKONSKIM PROPISIMA

Revizijom je utvrđeno da nije bilo usklađenosti sa slijedećim zakonskim propisima:

a) Zakonom o budžetima – proračunima u F BiH («Sl. nov. FBiH br. 20/98) i Zakonom o izvršavanju budžeta u FBiH za 2002. godinu («Sl. nov. FBiH» br. 12/02);

b) Zakonom o računovodstvu («Sl. nov. FBiH» br. 2/95 i 12/98) i Pravilnikom o knjigovodstvu budžeta («Sl. nov. FBiH» br. 56/02);

c) Uredbom o postupku nabavke robe, usluga i ustupanja radova («Sl. nov. FBiH» br. 31/98);

d) Zakonom o radnim odnosima i plaćama službenika organa uprave u FBiH («Sl. nov. FBiH» br. 13/98);

Preporuka menadžmentu

· Obezbijediti dosljedno provođenje navedene zakonske, podzakonske i druge propise.

4.1.1 Prethodna revizija

Na bazi provjere učinjenih aktivnosti po preporukama datim u Izvještaju o reviziji za 2001. godinu tim za reviziju konstatuje da je većina preporuka primjenjena. 

Od preporuka navedenih u Izvještaju u prethodnoj reviziji nisu ispošovane u potpunosti i djelimično slijedeće:

· Predsjednik Vrhovnog suda nije donio Pravilnik o plaćama i drugim ličnim primanjima službenika i namještenika u službi Sudske policije, u skladu sa članom 163. Stav 2. Zakona o radnim odnosima i plaćama službenika organa uprave u F BiH, 

Nabavka stalnih sredstava nije u potpunosti izvršena u skladu sa Uredbom o postupku nabavke robe, usluga i ustupanja radova, 

· Sudska policija nije u potpunosti uskladila stvarne izdatke s budžetskim iznosima planiranim za svako tromjesečje ili neko drugo vremensko razdoblje koje odredi Ministar finansija/financija u skladu sa Zakonom o budžetu/proračunu F BiH, 

· Sudska policija nije dostavila finansijske izvještaje nadležnoj službi do kraja februara tekuće godine za predhodnu godinu,

· U skladu sa članom 56. Pravilnika o knjigovodstvu budžeta/proračuna F BiH se ne vodi knjiga (popis) kapitalne imovine za Sudsku policiju kao budžetskog korisnika, dok se knjiga sitnog inventara vodi.

4.2 MENADŽMENT I SISTEM INTERNIH KONTROLA

Menadžment je kroz donošenje akata regulisao određene segmente djelovanja Sudske policije kako bi uspostavio određeni sistem interne kontrole. Obzirom na uočene nedostatke tokom revizije zaključujemo da ovaj sistem nije zaokružen kako bi se obezbijedila puna kontrola nad trošenjem budžetskih sredstava.

Preporuka menadžmentu

· Menadžment Sudske policije treba uspostaviti takav sistem interne kontrole kojim bi se osigurala puna transparentnost trošenja javnog novca, čuvanje i zaštita imovine kao i tačno i ažurno evidentiranje poslovnih promjena u skladu sa računovodstvenim načelima i standardima.

4.3 IZVRŠENJE BUDŽETA-PRORAČUNA

4.3.1 PRIHODI

U 2002.godini Sudska policija je ostvarila prihode u iznosu od 8.117.390 KM sa indeksom ostvarenja 90,67% u odnosu na budžet.

4.3.2 RASHODI

Na osnovu podataka iz finansijskog izvještaja Račun prihoda i rashoda utvrđeno je da su ukupno ostvareni rashodi i izdaci Sudske policije za 2002. godinu iznosili 8.117.390 KM, što u odnosu na budžet za 2002. godinu ima indeks ostvarenja 90,67%, dok je u odnosu na raspoloživa sredstva indeks ostvrarenja 97,06%.

	R.br.
	Opis
	Budžet za

2002.god
	Raspoloživa sredstva

31.12.2002.g
	Izvršenje budžeta-

Rashodi
	Indeks

5/3

	1
	2
	3
	4
	5
	6

	1.
	RASHODI I IZDACI (I+II)
	8.952.844
	8.689.352
	8.117.390
	90,67

	2.
	I Tekući rashodi
	6.502.844
	5.864.352
	5.292.613
	81,39

	3.
	a. Bruto plaće i naknade
	4.216.900
	3.591.901
	3.319.115
	78,71

	4.
	  Bruto plaće i naknade
	3.390.500
	2.637.500
	2.369.393
	69,88

	5.
	Naknade troškova zaposlenim
	826.400
	954.401
	949.722
	114,92

	6.
	b. Doprinosi poslodavca
	377.100
	317.100
	263.793
	69,95

	7.
	c. Izdaci za materijal i usluge
	1.908.844
	1.955.351
	1.709.705
	89,57

	8.
	  Putni troškovi
	338.100
	107.318
	107.245
	31,72

	9.
	  Izdaci za energiju
	93.786
	83.786
	7.454
	7,95

	10.
	  Izdaci za komunalne usluge
	56.252
	86.254
	61.893
	110,03

	11.
	  Nabavka materijala
	339.668
	425.795
	425.788
	125,35

	12.
	Izdaci za usl. prevoza i goriva
	56.448
	226.446
	160.622
	284,55

	13.
	Izdaci za tekuće održavanje 
	386.610
	304.025
	304.025
	78,64

	14.
	Izdaci osig.i bank. usluga
	52.920
	147.919
	70.378
	132,99

	15.
	  Ugovorene usluge
	585.060
	573.808
	572.300
	97,82

	16.
	II Kapitalni izdaci
	2.450.000
	2.825.000
	2.824.777
	115,30

	17.
	Izdaci za nabavku opreme
	2.450.000
	2.825.000
	2.824.777
	115,30


[image: image6.png]



Na osnovu navedene tabele tim za reviziju zaključuje da je bilo prekoračenja planiranih budžetskih pozicija tekućih rashoda kod slijedećih pozicija:

	Naknade troškova uposlenim



	  14,92%

	Izdaci za komunalne usluge


 
	 10,03%

	Nabavka materijala



 
	 25,35%

	Izdaci za usluge prijeviza i gorivo


	184,55%

	Izdaci za osiguranje i bankaraske usluge
  
	32,99%

	Izdaci za nabavku opreme


 
	 15,30%.


Tokom 2002. godine Vlada FBiH je donijela Odluku broj 306/2002 od 04.07.2002. godine o preraspodjeli sredstava na slijedeće pozicije 

	Izdaci za komunalne usluge 


 
	 10.000 KM.

	Izdaci za usluge prijevoza i goriva

 
	 40.000 KM

	Izdaci za bankarske usluge i platni promet
  
	10.000 KM

	Ugovorene usluge



  
	30.000 KM

	Nabavka opreme




	375.000 KM

	Naknade troškova uposlenih


 
	78.000 KM


Ukoliko se posmatraju odnosi između ostvarenih rashoda i izdataka i raspoloživih sredstava nastalih na osnovu korekcija prema odlukama Vlade FBiH nije bilo probijanja budžetskih pozicija.

Tokom revizije je utvrđeno da određena knjiženja nisu vođena na propisana konta u skladu sa Pravilnikom o knjigovodstvu budžeta, («Sl. nov. FBiH» br. 56/02), tako da se navedeni indeksi mogu samo uslovno prihvatiti.

Izdaci za bruto plaće i naknade iznose 2.369.393 KM i u odnosu budžet imaju indeks ostvarenja 69,88%.
Obračun i isplata plaća vršen je na osnovu Pravilnika o plaćama službenika i namještenika u Vrhovnom sudu FBiH, koji u potpunosti nije usaglašen sa Zakonom o radnim odnosima i plaćama službenika organa uprave u FBiH i Zakona o sudskoj policiji («Sl. novine FBiH» br.19/96).

Sudska policija u skladu sa članom 163. stav 2. Zakona o radnim odnosima i plaćama službenika organa uprave u F BiH ( “Sl. novine F BiH” br. 13/98 ) nije donijela Pravilnik o plaćama službenika i namještenika Sudske policije.

Obzirom na navedeno tim za reviziju nije mogao potvrditi osnov i način obračuna plaće za 1 uposlenog.

Provjerom obračunatog iznosa za minuli rad tim za reviziju je u jednom slučaju utvrdio da minuli rad nije propisano obračunat jer je kompjuterski obračunat radni staž prilikom unosa u bazu podataka od datuma zasnivanja radnog odnosa, iako je uposleni imao prekid radnog odnosa.

Revizijom je utvrđeno da se priprema podataka vrši samo na osnovu lista provedenog učešća na radu bez popunjavanja prijave mjesečnih podataka za obračun plaće propisanog od strane trezora. Takođe ističemo da ne postoji kontrola izlaznih izvještaja o plaćama dobivenih iz trezora.

Naknade troškova zaposlenih Sudske policije isplaćene su u iznosu od 949.722 KM i u odnosu na budžetom planirana sredstva imaju indeks ostvarenja 114,92%

.Struktura navedenih troškova je slijedeća:

	Naknade za prevoz



	174.397 KM

	Topli obrok




	546.154 KM

	Naknade učenicima i studentima
  
	76.600 KM

	Regres





	109.259 KM

	Jubilarne nagrade


  
	25.340 KM


	Pomoć u slučaju smrti

 
    
	4.820 KM

	Naknade za bolovanja


    
	2.452 KM

	Porez na dodatna primanja
         
   
	6.350 KM

	 Naknade za privr. i povremene poslove
    
	4.350 KM


Naknade učenicima i studentima su isplaćene na osnovu Odluka predsjednika Vrhovnog suda i Glavnog zapovjednika sudske policije kroz jednomjesečne naknade za džeparac sudskih policajaca na policijskoj akademiji na osnovu člana 29. Zakona o sudskoj policiji.

Jubilarne nagrade dio ovih rashoda je isplaćen na osnovu Odluka za isplati paketića djeci uposlenih. U okviru ovog konta iskazan je iznos od 4.900 KM (7 uposlenih po 700 KM) kao naknada za obavljanje inventure i izrade završnog finansijskog izvještaja. Ukoliko su postojali nadprosječni rezultati rada trebalo je primjeniti član 160. Zakona o radnim odnosima i plaćama službenika organa uprave u FBiH («Sl.nov FBiH» 13/98).

Naknade za privremene i povremene poslove su isplate naknada predavačima na Policijsoj akademiji Vraca po Odluci Predsjednika Vrhovnog suda FBiH.

Izdaci za materijal i usluge

Isplaćeni su u iznosu od 1.709.705 KM i u odnosu na budžet su ostvarili indeks od 89,57%%.

Putni troškovi metodom uzorka kod provjere putnih naloga revizijom je utvrđeno da u znatnom broju slučajeva ne postoji izvještaj o obavljenom putovanju kao i da je dio putnih naloga pravdan sa zakašnjenjem.

Izdaci za komunalne usluge utvrđeno je da je nabavka municije u iznosu od 20.250 KM knjižena na doprinos na korištenje građevinskog zemljišta umjesto grupe konta 6134, kao što propisuje Pravilnik o knjigovodstvu budžeta (Sl. nov.FBiH» br. 56/02).

Nabavka materijala 

Izvršena je u ukupnom iznosu 425.788 KM i u odnosu na budžet ima indeks 125,35%. U okviru ove pozicije su iskazani izdaci za kancelarijski materijal u iznosu od 54.151 KM. Tim za reviziju ističe da prilikom nabavke nije poštovana procedura u skladu sa Uredbom  o postupku nabavki robe, usluga i ustupanja radova. 

Najveću stavku predstavljaju izdaci za odjeću i uniforme, materijal za javni red i vojni materijal. Navodimo da se prilikom nabavke djelimično poštovala procedura u skladu sa Uredbom o postupku nabavke robe, usluga i ustupanja radova, jer u Zapisnicima o procjeni ponuda nisu navedeni ostali ponuđači, kako bi se vidjelo da je izabran najpovoljniji ponuđač.

Izdaci za usluge prijevoza i goriva

Isplaćene su u iznosu od 160.622 KM, što je u odnosu na budžet veće za 184.55%.

Tim za reviziju ističe da ne postoje pisana pravila oko visine i procedure utroška goriva. Nije poštovana procedura u skladu sa Uredbom o postupku nabavki robe, usluga i ustupanja radova. 

Izdaci za tekuće održavanje ostvareni su u iznosu od 304.025 KM sa indeksom 78,64% u odnosu na budžet. Najznačajniji iznos predstavljaju izdaci za materijal za opravku i usluge održavanja zgrada, opreme i vozila. Djelimično je poštovana procedura propisana Uredbom o postupku nabavke robe, usluga i ustupanja radova. Tim za reviziju je utvrdio pogrešna knjiženja:

· Nabavka opasača i futrola u iznosu od 36.989 KM knjižena je na kontu materijal za opravku i održavanje vozila;

· Iznos od 52.512 KM koji je nastao po osnovu adaptacije i opremanja objekata čiji vlasnik nije Vrhovni sud FBiH je knjižen na tekuće održavanje, što nije u skladu sa Pravilnikom o knjigovodstvu budžeta (Sl. nov.FBiH» br. 56/02), jer takvi izdaci predstavljaju stalna sredstva u obliku prava.

Izdaci za osiguranje 

Ostvareni su u iznosu od 70.378 KM sa indekom 132,99%. Nije poštovana Uredba o postupku nabavke robe, usluga i ustupanja radova prilikom ugovaranja osiguranja. Iznos od 29.285 KM je knjižen na kontu osiguranje imovine, a odnosi se na održavanje elektronskih uređaja, što nije u skladu sa Pravilnikom o knjigovodstvu budžeta (Sl. nov.FBiH» br. 56/02).

Ugovorene usluge

Ostvarene su u iznosu od 572.300 KM sa indeksom ostvarenja od 97,82% i u okviru ove pozicije iskazani su sljedeći izdaci:

	Izdaci za reprezentaciju



 
	11.674 KM

	Izdaci za informiranje



  
	6.273 KM

	Izdaci za specijalizaciju i stručno obrazovanje ispite
  
	30.025 KM

	Usluge primarne zdravstvene zaštite


    
	3.626 KM

	Zatezne kamate i ostale osluge


   
	286 KM

	Ostale nespomenute usluge i dažbine



	520.416 KM


Tim za reviziju ističe da Sudska policija nema pisana pravila vezana za korištenje reprezentacije.

Izdaci za specijalizaciju i stručno obrazovanje ispite su isplaćeni prema odlukama V.D. Predsjednika Vrhovnog suda za predavače, koji su učestvovali u Programu obuke sudske policije.
Ostale nespomenute usluge i dažbine su iskazane u iznosu od 520.416 KM, a najznačajniji iznosi se odnose na adaptaciju i dogradnju prostorija koje koriste odjeljenja sudske policije u iznosu od 314.682 KM. Provedena je procedura odabira najpovoljnijeg ponuđača. Knjiženje nije izvršeno u skladu sa Pravilnikom o knjigovodstvu budžeta (Sl. nov. FBiH» br. 56/02), jer navedeni objekti ne pripadaju Vrhovnom sudu FBiH i trebalo se knjižiti na stalna sredstva u obliku prava. 

Iako je ispoštovana procedura propisana Uredbom o postupku nabavke robe, usluga i ustuppanja radova, tim za reviziju preporučuje, obzirom na značajan iznos izdatka po ovom osnovu (314.682 KM), proceduru javnog nadmetanja čime bi se postigla daleko povoljnija cijena.

U okviru ostalih nespomenutih usluga knjižen je iznos od 47.520 KM održavanje policijske opreme, nabavka policijske opreme (uniforme) u iznosu od 28.575 KM i dizel gorivo u iznosu od 1.790 KM, što nije u skladu sa Pravilnikom o knjigovodstvu budžeta (Sl. nov.FBiH» br. 56/02). Tim za reviziju ističe da u 5 slučajeva nema popratne dokumentacije (ugovora).

Preporuka menadžmentu

· Knjiženja poslovnih promjena vršiti u skladu sa Zakonom o računovodstvu i Pravilnikom o knjigovodstvu budžeta primjenjujući propisana konta.

· Uskladiti Pravilnik o plaćama sa Zakonom o radnim odnosima i plaćama službenika organa uprave u FBiH.

· Obezbijediti dosljednu primjenu Uredbe o postupku nabavke robe, usluga i ustupanja radova za sve vrste nabavki.

· Donijeti pisana pravila kojim će se regulisati procedura oko potrošnje i pravdanja troškova goriva, reprezentacije, usluga održavanja, osiguranja.

4.3.3. Kapitalni izdaci

Izvršeni su u iznosu od 2.824.777 KM, a odnose se na nabavku slijedećeg:

	Namještaja



     
	29.261 KM

	Kompjuterske opreme 


     
	29.648 KM

	Opreme za prenos podataka  

       
	6.697 KM

	Motorna vozila



   
	866.197 KM

	Ugrađena oprema


   
	239.422 KM

	Vojna oprema



     
	31.242 KM

	Policijska oprema



	1.622.310 KM


VD Predsjednik Vrhovnog suda FBiH je 22.05.2002. godine donio Odluku kojom se utvrđuje kategorizacija roba koje se smatraju robama posebne namjene, a radi nabavke za sudsku policiju. Prema navedenoj Odluci «u robe posebne namjene iz stava 2. člana 2. Uredbe o postupku nabavke robe, usluga i ustupanja radova, smatra se sva oprema i usluge kontradiverzione zaštite, u koja spadaju sredstva veze, detektori i detektorska vrata, kamere i sredstva koja služe nadzoru i obezbjeđenju zgrada koje čuva sudska policija, oružja i druga sredstva prinude koja koristi sudska policija, specijalna sredstva prevoza (marice) kao i specijalna lična oprema koja služi ličnom obezbjeđenju sudskih policajaca (panciri, šljemovi i slično. U sredstva nabavke roba za sudsku policiju u robe posebne namjene ne ulaze slijedeće nabavke roba: automobili, uniforme, sportska oprema i slično».

Slijedeći ovu Odluku Sudska policija je izvršila nabavku policijske opreme u vrijednosti od 1.622.310 KM.

Najveći dio ove nabavke izvršen za nabavku opreme sistema zaštite prema slijedećeim Ugovorima između Vrhovnog suda i Preduzeća «Middle point electronics» u vrijednosti od 889.638,5o KM i to.:

	Ugovor broj SP 356/02 od 28.06.2002. godine u vrijednosti od
	 220.29.9.30 KM

	Ugovor broj SP 355/02 od 28.06.2002. godine u vrijednosti od 
	286.444,00 KM

	Ugovor broj SP 353/02 od 28.06.2002. godine u vrijednosti od 
	191.447,60 KM

	Ugovor broj SP 354/02 od 28.06.2002. godine u vrijednosti od 
	191.447,60 KM


Za Vrhovni sud Ugovore je potpisao Glavni zapovjednik sudske policije.

U uslovima plaćanja je navedeno da je 50% avansa, ostatak po završetku posla. Nije navedeno da će se po završetku posla izdavati Certifikat o završetku posla (koji uključuje instaliranje opreme, troškove obuke i puštanje u rad) kao dokument po kome bi se moglo izvrštit konačno plaćanje. Timu za reviziju je prezentiran građevinski dnevnik, gdje se vodio čitav tok posla i prema izjavi odgovornih bio osnov za plaćanje.

Nakon izvršene nabavke po ovim ugovorima izvršene su nove nabavke značajnih vrijednosti za opremanje KDZ opremom, ali nisu potpisivani novi ugovori ili aneksi ugovora.

Iako nabavljena roba prema Odluci Vrhovnog suda ima karakter posebne namjene iz stava 2. člana 2. Uredbe o postupku nabavke robe, usluga i ustupanja radova Sudska policija je prikupila 4 ponude i nakon analize ponuda u zapisniku od 28.06.2002. godine zaključila da je «Middle point electronics» najpovoljniji ponuđač.

Revizijom je utvrđeno da je nabavka vozila izvršena na slijedeći način:

Javni poziv (tender) je raspisan 03.07.2002. godine radi nabavke 17 vozila Golf i 7 vozila transportera. Otvaranje ponuda je bilo 23.07.2002. godine u prisutnosti ponuđača i sačinjen je Zapisnik, gdje se navodi da je najpovoljniji ponuđač PAD Auto kuća NOSSE iako je u zapisniku navedeno da ovaj ponuđač nudi tražena vozila za 683.975 KM, a slijedeći za 682.900 KM, ističući «da je PAD Auto kuća NOSSE svojim visokoprofesionalnim odnosom zadovoljila potrebe sudske policije i izvršila sve ugovorene obaveze i da razlike između prvog i drugog ponuđača predstavlja beznačajnu razliku». Na osnovu navedenog zapisnika 25.07.22002. godine potpisan je ugovor u vrijednosti od 733.245,00 KM između Vrhovnog suda Sudske policije i PAD Auto kuća NOSSE. Ponuđač ASA PVA koji je ponudio nižu cijenu je 29.07.2002. godine podnio prigovor Vrhovnom sudu Sudska policija upozoravajući da su  trebali biti naznačeni jasni kriteriji prilikom raspisivanja tendera. U odgovoru na žalbu 30.07.2002. godine Sudska policija je navela da su kriteriji postojali u tačci 3 Sadržaja ponude, te da prigovor smatraju neosnovanim. Istvovremeno se navodi da je hitnost nabavke veoma bitan faktor što je bilo opredjeljujuće u izboru najpovoljnijeg ponuđača.  ASA PVA je 02.08.2002. godine uputila žalbu na odgovor Sudske policije Federalnom ministarstvu finansija sa zahtjevom da se: poništi tender, izvrši detaljan uvid i revizija svih ponuda i postupi po člana 40 stav 1. i 2. Uredbe o postupku nabavke robe, usluga i ustupanja radova ili da se raspiše novi Javni poziv u skladu sa članom 12. navedene Uredbe.

Rješenjem od 26.08.2002. godine Federalno ministarstvo finansija je poništilo Javni poziv i izbor najpovoljnije ponude smatrajući da je prigovor ASA PVA osnovan.

U međuvremenu je na osnovu Ugovora zaključenog između Vrhovnog suda Sudske policije i PAD Auto kuća NOSSE 07.08.2002. godine doznačeno na račun PAD Auto kuća NOSSE 733.245 KM, prije nego što je postupak žalbe bio završen.

Obzirom da je Rješenjem Federalnog ministarstva finansija navedeni tender bio poništen , to je raspisan novi javno poziv 11.09.2002. godine, ali uplaćena sredstva nisu vraćena. Po ovom ponovljenom tenderu otvaranje je obavljeno 30.09.2002. godine i prema Zapisniku kao najpovolniji ponuđač je izabran PAD Auto kuća NOSSE sa kojim je sklopljen Ugovor 25.10.2002. godine. Revizijom je utvrđeno da je PAD Auto kuća NOSSE ponudila cijenu od 707.645,00 KM, dok je ASA PVA ponudila 707.200 KM. Prema izjavi odgovorne osobe prilikom izbora je prevagnuo kriterij roka isporuke jer je PAD Auto kuća NOSSE ponudila rok isporuke 5-6 sedmica, a ASA PVA 60 dana.

ASA PVA je podnijela prigovor na obavijest o najpovoljnijem ponuđaču ističući da je ASA PVA bila cjenovno najpovoljnija, a da kvalitet ponude nije uzet u obzir i da nije bila kompletirana dokumentacija.

U odgovoru na ovaj prigovor Vrhovnog suda Sudska policija je navedeno da «je Komisija u postupku ispitivanja ponuda utvrdila da su sva tri ponuđača kompletirala potrebnu dokumentaciju koja je bila potrebna za analiziranje svih ponuda, dok se prilikom analize ponuda uzeti u obzir svi elementi iz sadržaja ponude, koji se komparativnom analizom svih ponuda međusobno, a uzimajući u obzir hitnu potrebnu nabavku kao najznačajniji element sadržaja ponude ocijenila da je najpovoljnija ponuda ponuđača «2» (PAD Auto kuća NOSSE). S obzirom na izneseno, odbija se prigovor ponuđača «3» (ASA PVA) kao neosnovan».

Prema izjavi odgovorne osobe nakon ovog odgovora na prigovor nije bilo žalbe Federalnom monistarstvu finansija.

PAD Auto kuća NOSSE je izvršio isporuku ugovorenih vozila 04.12.2002. godine, a razlika između sredstava uplaćenih 07.08.2002. godine i iznosa prema ugovoru po ponovljenom tenderu u iznosu od 25.600 KM je zatvorena isporukom rezervnih dijelova i održavanjem vozila po računima 303-1478 i 302-1479 od 29.10.2002. godine.

Na osnovu navedenog tim za reviziju ističe sljedeće nedostatke prilikom realizacije ovog tendera:
· nije bila razrađena metodologoija vrednovanja svakog kriterija navedenog u sadržaju ponude;

· ugovor po prvom Javnom pozivu je sklopljen prije isteka roka za prigovor;

· sredstva su doznačena po ugovoru, iako je postupak žalbe bio u toku;

· sredstva isplaćena po ugovoru (za tender koji je bio poništen) nisu vraćena prije ponovnog javnog poziva.

Revizijom je na bazi uzorka utvrđeno da je procjena ponuda i izbor najpovoljnijeg ponuđača za nabavku  namještaja izvršen na bazi procjena 2 ponude i da je izabran najpovoljniji ponuđač, ali je u skladu sa Uredbom o postupku nabavke robe, usluga i ustupanja radova trebalo procijeniti najmanje 3 ponude.

Vezano za nabavku komjuterske opreme nije prezentirana dokumentacija kojom bi se potvrdilo da je ispoštovana Uredba o postupku nabavke robe, usluga i ustupanja radova.

Preporuke menadžmentu

· Dosljedno i u potpunosti provoditi Uredbu o postupku nabavke robe, usluga i ustupanja radova. Prilikom raspisivanja tendera jasno definisati kriterije i metodologiju procjene ponuda. Ugovore zaključivati tek po okončanju postupka po prigovoru ili žalbi.

· Prilikom ugovaranja jasno definisati izdavanje Certifikata o završetku posla kao osnovu za konačno plaćanje.

· Obezbijediti ugovore i anekse ugovora za svaku nabavku.

4.4  STALNA SREDSTVA

Popis imovine je izvršen na osnovu Rješenja o imenovanju Komisije broj SP 760/02 od 31.12.2002. godine.
Komisija je izvršila popis i sačinila Izvještaj o popisu osnovnih sredstava, sitnog inventara, obaveza, gotovine i kancelarijskog materijala u Sudskoj policiji sa stanjem na dan 31.12.2002. godine.

Na osnovu prijedloga Komisije Predsjednik Vrhovnog suda FBiH i Glavni Federalni zapovjednik sudske policije su donijeli Odluku o prihvatanju Elaborata o popisu stalnih sredstava i sitnog inventara.

Knjigovodstveno stanje stalnih sredstava tokom 2002. godine je bilo slijedeće:

	R.br.
	Vrsta stalnih sredstava
	Vrijednost stalnih sredstava

	
	
	Nabavna
	Otpisana
	Sadašnja

	1.
	Početno stanje 01.01.2002. godine
	2.590.982
	359.842
	2.231.140

	2.
	Nabavke u 2002. godini
	2.824.777
	-
	2.824.777

	3.
	Prenos iz pripreme
	1.327.556
	
	1.327.556

	4.
	Uknjiženje prema preporuci Ureda za reviziju budžeta FBiH
	649.617
	87.691
	561.926

	5.
	Ispravka vrijednosti za 2002. godinu
	
	636.652
	-636.652

	6.
	Rashod
	-10.614
	-3.697
	-6.917

	7.
	UKUPNO STALNA SREDSTVA
	7.382.318
	1.080.488
	6.301.830


Tim za reviziju je utvrdio da postoje reversi o zaduženjima za uposlene.

U Zapisniku o popisu nisu navedena potraživanja i obaveze.

Preporuke menadžmentu

· Izvršiti potpun popis imovine, obaveza i potraživanja u skladu sa članom 73. Pravilnika o računovodstvu.

4.5 POTRAŽIVANJA

Sudska policija je izvršila gašenje transakcijskih računa po instrukciji Federalnog ministarstva finansija br. 01-049-379/02 i timu za reviziju priložila izvod broj 10 od 19.01.2002. godine kao dokaz o prenosu 10.391,70 KM na račun trezora. Sudska policija je poslala obavijest Federalnom ministarstvu finansija o stanju novčanih sredstava Odjeljenja sudske policije Široki Brijeg u iznosu od 28.745 KM, dok je stanje sredstava koje je vodio Vrhovni sud FBiH Sudska policija kod Hercegovačke banke bilo 899.992 KM.

4.6 OBAVEZE

U bilansu stanja Sudskoj policiji su iskazane obaveze u ukupnom iznosu od 452.130 KM, a odnose se na obaveze prema dobavljačima 64.021 KM i obaveze prema radnicima 388.109 KM.

U aktivi bilansa je radi bilansne ravnoteže u skladu sa instrukcijama iz trezora iskazan iznos od 452.130 KM kao potraživanje od trezora.

5. RAČUNOVODSTVO

Ocjenjujući funkciju računovodstva sudske policije tim za reviziju ocjenjuje da:
· Postoji jedna radna stanica ali za više korisnika budžeta koji pripadaju Vrhovnom sudu FiH što dodatno otežava rad na unosu podataka i dobivanju izlaznih izvještaja;

· Kadrovi koji vode računovodstveno finansijske poslove rade za više korisnika budžeta koji pripadaju Vrhovnom sudu FBiH, tako da je teško ažurno i kvalitetno voditi i kontrolisati istvovremeno veći broj korisnika u pogledu računovodstveno finansijskih poslova;

· Ne postoji dovoljna obučenost kadra u računovodstvu vezano za funkcionisanje trezora niti koordinacija aktivnosti sa trezorom vezano za finansijske izvještaje.

Finansijski izvještaji su generalno sačinjeni u skladu sa identifikovanim okvirom finansijskog izvještavanja, ali nisu predati, u roku predviđenom u članu 4. Zakona o računovodstvu (Sl. nov. FBiH 2/95 i 12/98), do kraja februara 2003. godine. Knjigovodstvena dokumentacija se ovjerava i likvidira.

6.
ZAKLJUČAK

Ocjena je tima za reviziju da menadžment Sudske policije učinio prilično napora na otklanjanju nedostataka navedenih u Izvještaju iz prethodne revizije.Međutim tokom revizije uočeni su određeni nedostaci koji se ponavljaju i  koji su prvenstveno bili posljedica neadekvatnog sistema internih kontrola. U tom smislu menadžment treba jačati sistem interne kontrole radi potpune transparentnosti finansijskih izvještaja i transakcija uz primjenu svih zakonskih, podzakonskih i drugih propisa.

Posebnu pažnju menadžment treba posvetiti planiranju rashoda i izdataka i realizaciji istih u skladu sa Zakonom o budžetima i Zakonom o izvršavanju budžeta.

Donošenjem pisanih procedura u svim segmentima i kontrolom pimjene istih ojačao bi sistem internih kontrola čima bi se prevazišle slabosti uočene tokom revizije.

Dosljednom primjenom Zakona o računovodstvu i Pravilnika o knjigovodstvu budžeta F BiH postiglo bi se realnije prikazivanje finansijskih izvještaja.

Posebnuo ukazujemo da treba u potpunosti primjenjivati Uredbu o postupku nabavke robe, usluga i ustupanja radova u svim slučajevima na koje se ona odnosi. Prilikom raspisivanja tendera jasno definisati kriterije i metodologiju procjene ponuda. Prilikom ugovaranja jasno definisati bitne elemente ugovora i za svaku novu nabavku obezbijediti potpunu popratnu dokumentaciju.
Primjenom preporuka datih u Izvještaju menadžment bi, uz intenziviranje sistema interne kontrole, ostvario učinkovitije vođenje budžetskog korisnika i prevazilaženje iznesenih nedostataka.

KOMENTAR

U ostavljenom roku [image: image7.emf]Grafički prikaz strukture ostvarenih rashoda u 2002. godini

Vrhovni sud FBiH – Sudska policija se očitovala na Izvještaj o reviziji obrazlažući navedene nedostatke sa konstatacijom da će preporuke date u Izvještaju biti ispoštovane u narednom periodu.

Tim za reviziju:

Nedžad Redžep, dipl. ecc.


__________________________


Esma Muslić, dipl. ecc.

Sheet1

		R.br.		Opis		Budžet		Raspoloživa sredstva		Izvršenje budžeta		Indeks

						2002.god		31.12.2002.g				5-Mar

		1		2		3		4		5		6

		1.		RASHODI I IZDACI (I+II)		8,952,844		8,689,352		8,117,390		90.67

		2.		I Tekući rashodi		6,502,844		5,864,352		5,292,613		81.39

		3.		Bruto plaće i naknade		4,216,900		3,591,901		3,319,115		78.71

		4.		Bruto plaće i naknade		3,390,500		2,637,500		2,369,393		69.88

		5.		Naknade troškova zaposlenim		826,400		954,401		949,722		114.92

		6.		Doprinosi poslodavca		377,100		317,100		263,793		69.95

		7.		Izdaci za materijal i usluge		1,908,844		1,955,351		1,709,705		89.57

		8.		Putni troškovi		338,100		107,318		107,245		31.72

		9.		Izdaci za energiju		93,786		83,786		7,454		7.95

		10.		Izdaci za komunalne usluge		56,252		86,254		61,893		110.03

		11.		Nabavka materijala		339,668		425,795		425,788		125.35

		12.		Izdaci za usl. prevoza i goriva		56,448		226,446		160,622		284.55

		13.		Izdaci za tekuće održavanje		386,610		304,025		304,025		78.64

		14.		Izdaci osig.i bank. usluga		52,920		147,919		70,378		132.99

		15.		Ugovorene usluge		585,060		573,808		572,300		97.82

		16.		Kapitalni izdaci		2,450,000		2,825,000		2,824,777		115.3

		17.		Izdaci za nabavku opreme		2,450,000		2,825,000		2,824,777		115.3

Sheet1

		R.br.		Opis		Budžet za		Raspoloživa sredstva		Izvršenje budžeta-		Indeks

						2002.god		31.12.2002.g		Rashodi		5-Mar

		1		2		3		4		5		6

		1.		RASHODI I IZDACI (I+II)		8,952,844		8,689,352		8,117,390		90.67		100.00%

		2.		I Tekući rashodi		6,502,844		5,864,352		5,292,613		81.39

		3.		a. Bruto plaće i naknade		4,216,900		3,591,901		3,319,115		78.71

		4.		Bruto plaće i naknade		3,390,500		2,637,500		2,369,393		69.88		29.19%

		5.		Naknade troškova zaposlenim		826,400		954,401		949,722		114.92		11.70%

		6.		Doprinosi poslodavca		377,100		317,100		263,793		69.95		3.25%

		7.		Izdaci za materijal i usluge		1,908,844		1,955,351		1,709,705		89.57

		8.		Putni troškovi		338,100		107,318		107,245		31.72		1.32%

		9.		Izdaci za energiju		93,786		83,786		7,454		7.95		0.09%

		10.		Izdaci za komunalne usluge		56,252		86,254		61,893		110.03		0.76%

		11.		Nabavka materijala		339,668		425,795		425,788		125.35		5.25%

		12.		Izdaci za usl. prevoza i goriva		56,448		226,446		160,622		284.55		1.98%

		13.		Izdaci za tekuće održavanje		386,610		304,025		304,025		78.64		3.75%

		14.		Izdaci osig.i bank. usluga		52,920		147,919		70,378		132.99		0.87%

		15.		Ugovorene usluge		585,060		573,808		572,300		97.82		7.05%

		16.		II Kapitalni izdaci		2,450,000		2,825,000		2,824,777		115.3

		17.		Izdaci za nabavku opreme		2,450,000		2,825,000		2,824,777		115.3		34.80%






